
I hangaia tēnei tūmahi hei mahi mā koutou 
ko āu ākonga i mua i te tūtanga o te kaupapa 
Inspiring the Future.

Te tikanga he tino āwhina 
tēnei tūmahi mō te kaupapa 
Inspiring the Future

He ara tēnei tūmahi hei 
whakahau i ngā ākonga ki te 
whakaaro ake mō ngā mahi e 
mōhio nei rātou, ā, e hia nei ngā 
mahi ka kitea hoki e rātou. Mā te 
tūmahi nei e whakaatu mai i ngā 
mōhiotanga a ngā ākonga e pā 
ana ki ngā mahi me ngā 
pōhēhētanga hoki.

Mā ngā pātai matapaki e āwhina 
ngā ākonga ki te whakawhiti i ō 
rātou pūkenga, ngā kaupapa me 
ngā aronga ki ngā mahi, me te 
whakaaro ake mō te mahi e 
hiahia ana rātou. Ka wero hoki 
ngā pātai ki ētahi o ngā 
whakaaro ake o ngā ākonga.

Te hāngai ki  
te marautanga

Ngā uara 
Te tūhura me te pākiki, te rerekē, 
te ōritenga, te hapori me 
te whakauru

Ngā āheinga 
Te whakaaro, te whakamahi reo, 
te whanaungatanga, 
te whakauru me te takoha, 
te whakahaere i a koe anō 

Ngā wāhanga ako 
Te Reo Māori, Tikanga ā-Iwi

Ngā mahi: He ohia manomano

I MUA

Aratohu mā te kaiako



Ngā tohutohu

Ohia manomanotia ngā mahi katoa e mōhiotia 
ana e ngā ākonga. Uia rātou mō ngā mahi o ō 
rātou whānau, ngā hoa o te whānau, ngā mahi 
o te kura, o te hapori, i runga pouaka whakaata, 
e pā ana ki ngā pukapuka, ngā hākinakina, me 
ngā huinga hāhi. Me whakaaro hoki rātou mō 
ngā mahi ka kitea e rātou i ia rā.

Ko te wāhanga tuarua o tēnei tūmahi he tohu i ētahi mahi kātahi 
ka kōrero mō aua mahi rā. Anei ētahi pātai matapaki.

	f Mā wai tēnei mahi? He aha ai? He aha i kore ai?
	f He aha pea ngā aronga i waho atu i tā rātou mahi?
	f He aha ngā kaupapa kura e hāngai ana ki tēnei mahi?
	f He aha ngā pūkenga mō tēnei mahi? Whakaarohia ngā 

pūkenga ka akona ki te kura, i waho o te kura, pērā i te 
tunu kai, te hanga kiriata rānei mō te akomanga.

	f Ki ō whakaaro, pakeke ana koe, ka noho koe ki tēnei mahi? 
He aha ai? He aha e kore ai?


